
L-ASSUNTA: GHELM BIEX NIRBHU L-LIMITI TAGHNA

Ma humiex ftit dawk fostna li gqed jaqtghu qalbhom ghax mikulin mill-problemi tal-hajja.
Dan l-ahhar il-Klarissi qaluli li ma humiex ftit dawk li sikwit ifittxuhom biex iserrhu qgalbhom
maghhom. Sacerdot li jaqdi fis-Santwarju Ta’ Pinu qalli li numru konsiderevoli ta’ pellegrini
mghobbija bi problemi serji jmorru fis-Santwarju biex ifittxu kenn u farag quddiem il-
Madonna. Persuna li tahdem fit-Tribunal tal-Knisja spjegatli li dan l-ahhar zdied in-numru ta’
talbiet ghad-dikjarazzjoni ta’ nullita minn koppji zZghar!

Din hi ftit mit-tbatija li ged taghfas fuq il-bniedem. Meta jsib ruhu miexi fid-dlam mghobbi 1-
madmad, il-bniedem jitlef kull sens tal-hajja. F’dawn ic-¢irkustanzi iebsin li jpoggu sfidi li
apparentement ikunu jizbqu l-kapacitajiet naturali, il-bniedem jibda jeghja u jfittex kull
soluzzjoni biex ihaffef il-piz. Hekk quddiem it-toqol tal-mard li bhal tnalja kapaci jilwi lill-
persuna, il-bniedem jaf jagta’ qalbu kif jista’ jgorr dan il-piz u jibda jahseb liema hija t-triq il-
gasira biex itemm hajtu! Mal-ewwel intopp fil-hajja taz-zwieg u tal-familja, illum hemm min
jiddeciedi li jzarma ghax ma jkunx jiflah ghal dak l-inkwiet. Dan is-sens ta’ cediment
nesperjenzawh ukoll fir-relazzjoni taghna ma’ Alla. Xi drabi nhossu li Gest ged jitlob minna
wisq, u meta I-Vangelu bhal donnu jsir ghalina ingassa ma’ ghongna, nagbdu u nabbandunaw
il-hajja spiritwali u religjuza.

Dawn huma ftit ezempji mill-esperjenza komuni ghalina lkoll li jgibuna konxji mill-
limitazzjonijiet u d-dghufija taghna; f’”dawn l-esperjenzi 1-bniedem jirrealizza li quddiemu
ghandu xi haga impossibbli, u konsegwenza ta’ dan qalbu titqal bid-dwejjaqg, joktru I-
incertezzi u I-frustrazzjoni, u ma jkunx jaf fejn ser jaghti rasu.

Huwa importanti li 1-bniedem jaccetta li huwa bniedem u ghalhekk bil-limiti kollha tieghu.
Fil-fatt, skont il-filosfu Heidegger wiehed jista’ jkollu hajja awtentika biss jekk jaghraf li
huwa ghandu I-limitazzjonijiet u ghalhekk ser ikun hemm hwejjeg li jkunu impossibbli ghalih
li jilhaghom. L-gharfien li ahna limitati huwa dak li jghinna nkunu umani. Din mhix xi
ghamla ta’ rassenjazzjoni, imma accettazzjoni tal-verita dwarna nfusna u li tghinna ninfethu
ghal “etika tal-infinit”, fis-sens li meta I-bniedem jaccetta li hemm limitu sa fejn jista’ jasal,
imbaghad jibda jhoss il-bzonn ta’ xi hadd li jghinu. Ghal min ghandu I-fidi, dan ix-xi hadd
huwa Alla.

F’dan il-kuntest inhoss li 1-festa tal-Assunta tista’ tghinna nibdlu l-esperjenza tal-limitu
f’mument ta’ grazzja! Bhal kull bniedem, Marija wkoll kellha I-limitazzjonijiet taghha. Meta
fl-ghanja tal-Magnificat hija tghid 1i Alla xehet ghajnejh fuq i¢-¢okon taghha (ara Lq 1:48),
Marija ged tistqarr i¢-ckunija u l-limiti taghha. Meta f’Nazareth Marija taghraf li dak li
pproponielha l-anglu kien umanament impossibbli, hi tistagsi kif dan seta’ jsehh (ara Lq
1:34). Filwaqt li Marija tistqarr in-nuqqas ta’ hila taghha, 1-anglu jserrhilha rasha u jghidilha
li “ghal Alla ma hemm xejn li ma jistax isir” (Lq 1:34). Kienet din l-assigurazzjoni li Alla
kien gieghed maghha li wasslet lix-Xebba ta’ Nazareth biex taccetta: “Ikun minni skont
kelmtek”. Ghalkemm hija omm Gesli, Marija xorta kellha 1-mistogsijiet taghha li kompliet
taghmel matul il-kors ta’ hajjitha, partikularment f’dawk i¢-cirkustanzi meta ma fehmitx lil
Gesui: “Ibni, ghaliex ghamiltilna hekk?” (Lq 2:48). Meta nghidu li Marija hija l-mara tad-



duluri, fl-istess nifs inkunu geghdin nghidu li hija I-mara li garrbet ghax in-natura umana ma
kinitx tiflah aktar. Imma fl-istess waqt, quddiem il-kuntrarju tal-hajja, Marija tibga’ komposta
— hija I-mara “wieqfa hdejn is-salib” ghax fil-fond ta’ gqalbha kienet temmen li ghal Alla ma
hemm xejn li ma jistax isir.

L-akbar limitu ghall-bniedem hija 1-mewt. U Marija ma kinitx mehlusa minn dan il-limitu.
Meta waslilha z-zmien, Marija ghalget ghajnejha ghal din id-dinja. Hawnhekk ukoll Alla, li
bil-qawwa tieghu jizboq kull limitu naturali u uman, jintervieni fl-istorja ta’ Marija,
igajjimha mill-mewt u jtellaghha fis-Sema bir-ruh u I-gisem. Bl-intervent tieghu, Alla jwettaq
dak li f’ghajnejna 1-bnedmin huwa impossibbli. Wara li Kristu gam mill-mewt, bix-xieraq
kien imiss lil Marija, 1-ewwel fost il-bnedmin, li taghmel dak il-passagg impossibbli mill-
mewt ghall-hajja. “Ghax ghal Alla ma hemm xejn li ma jistax isir”. Kif jghid it-teologu Karl
Barth, jekk “il-mewt hija I-limitu tal-bniedem”, dagstant iehor “Alla huwa I-limitu tal-mewt
tal-bniedem”. L-Assunzjoni ta’ Marija hija sinjal ¢ar u qawwi li l-istorja tal-bniedem,
ghalkemm ghandha 1-limiti taghha, mhix storja battala minn kull sens jew mahtufa mill-
gawwa ghamja tad-destin, imma fid-dawl tal-qawmien ta’ Kristu I-bniedem jikseb ic¢-certezza
li kull dghufija jew limitu tieghu jista’ jigi meghlub bil-qawwa ta’ Alla, kif sehh fl-istorja ta’
Santa Marija.

Ghalhekk 1-Assunta hija t-twegiba ta’ Alla quddiem kull ghamla ta’ nuqqas ta’ hila tal-
bniedem. Dak li ghamel ma’ Marija biex hi setghet teghleb kull xorta ta’ limitu f’hajjitha,
Alla jaghmlu maghna wkoll, tkun xi tkun in-natura tal-limitu li jkollna fil-hajja — anki jekk
ikun limitu spiritwali jew morali. Importanti li nzommu quddiem ghajnejna li Alla ma
jistenniex minna l-impossibbli. Fit-Teologija Morali hemm ir-regola li “ad impossibilia nemo
tenetur” — hadd ma huwa obbligat jaghmel dak li ghalih huwa impossibbli. Sfortunatament
din ir-regola mhux dejjem haddimnieha. Kif jikteb il-Papa Frangisku, “bla nnagqsu xejn mill-
valur tal-ideal tal-Vangelu, jehtieg nakkumpanjaw bil-hniena u s-sabar il-passi ta’ maturita
tal-persuni li huma jibnu jum wara l-iehor... Pass ckejken, qalb il-limitazzjonijiet kbar umani,
jista’ jkun moghgub izjed quddiem Alla minn hajja — li minn barra tidher tajba — ta’ min
jghaddi hajtu bla qatt ihabbat wiccu ma’ diffikultajiet importanti. Ghand kulhadd ghandu
jasal il-farag u t-theggig tal-imhabba feddejja ta’ Alla, li jahdem b’mod misterjuz f’kull
persuna, lil hemm mid-difetti u 1-waqghat taghha” (Il-ferh tal-Vangelu, 44); huwa jkompli
jfisser li “l-impenn ghall-evangelizzazzjoni jinsab xi mkien bejn il-limiti tal-lingwagg u tac-
cirkustanzi. Ifittex dejjem li jwassal ahjar il-verita tal-Vangelu f’kuntest partikulari, bla ma
jghid le ghall-verita, il-gid u d-dawl li jista’ jikseb meta l-perfezzjoni mhix possibbli. Qalb
missjunarja taf b’dawn il-limiti u ssir ‘dghajjef mad-dghajfin [...] kollox ma’ kulhadd’ (1 Kor
9:22)” (Il-ferh tal-Vangelu, 45).

Dan is-sens ta’ limitu diversi qeghdin jghixuh fl-esperjenza taz-zwieg u l-familja. Ma humiex
ftit dawk li qed jaqtghu qalbhom quddiem l-isfidi kbar tal-hajja mizzewga u jinfirdu.
Minhabba l-istess limitazzjonijiet taghhom, hemm dawk li wara li jkunu hadu d-divorzju
jergghu jidhlu fit-tieni relazzjoni u wkoll jiffurmaw it-tieni familja. Bhala regola generali din
is-sitwazzjoni taghmilha impossibbli ghal dawn il-persuni li jibgghu jiehdu sehem shih fil-
lagghat tal-gemgha Nisranija! Imma kif jghallem il-Papa Frangisku fl-Ezortazzjoni
appostolika ta’ wara l-ahhar Sinodu dwar il-familja, hadd minn dawn ma huwa skomunikat.
Hemm dejjem il-possibbilta tar-rikonciljazzjoni ma’ Alla. Filwaqt 1i ghandna nibgghu
nghozzu z-zwieg sagrament bhala impenn ghal dejjem imzejjen bil-kwalitajiet tal-fedelta u 1-
unita, nirrikonoxxu li hemm min, minkejja r-rieda tajba tieghu, ghandu limitu kemm jifthem u
jgieghed fil-prattika din il-verita. Il-grad ta’ responsabbilta morali jvarja skont i¢-cirkustanzi
(limiti) 1i wiehed ikun jinsab fihom. Fi kliem il-Papa Frangisku, “il-bniedm jista’ jkun



f’kundizzjonijiet konkreti li ma jhalluhx jagixxi mod iehor u li jiehu decizjonijiet ohrajn
minghajr ma jaqa’ mill-gdid fil-htija” (II-ferh tal-imhabba, 301).

Nifhem li jista’ jkun hawn min jitfixkel quddiem dan ir-ragunament, ghax ta’ bnedmin li ahna
nirragunaw mod iehor. Dan huwa limitu iehor taghna 1-bnedmin. Imma nhossni fid-dmir li
nwasslilkom dan it-taghlim, iktar u iktar meta nara dan is-skiet dwar it-taghlim tal-Papa
Frangisku.

Importanti li nzommu quddiem ghajnejna li “ghal Alla ma hemm xejn li ma jistax isir”. Kif
Alla gajjem mill-mewt lil Marija, bil-grazzja tieghu Hu jista’ jelevana mil-limiti morali u
spiritwali — Hu jista’ jqajjimna mill-mewt morali u spiritwali. Il-limiti taghna ma
neghlbuhomx bil-hila taghna biss, imma bl-ghajnuna ta’ Alla li jnewwel idu biex kif hareg lil
Ommu mill-gabar, johrog lilna wkoll mill-esperjenzi ta’ gabar li jkollna fil-hajja. Qed nghid
dan biex naghmlilkom kuragg — biex dawk li jinsabu milwijin jerfghu xi taghbija frott tal-
limitazzjoni umana, jaghmlu 1-qalb, ghax kif Alla miel fuq Marija biex tellaghha s-Sema bir-
ruh u I-gisem, hekk jitghawweg biex jerfa’ lilna.



